
2023 წლის საუკეთესო პრაქტიკის პროგრამაში მონაწილეობაზე
ბოლნისის მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)

ბავშვის უფლებათა კოდექსის იმპლემენტაციის ხელშეწყობა

	   ბავშვობა ადამიანის ცხოვრების უმნიშვნელოვანესი ხანაა. ოჯახისა და ჩვენი პასუხისმგებლობა კი პიროვნების ჩამოყალიბების პროცესში ფასდაუდებელია. რადგან „თუ გვინდა მივაღწიოთ ჭეშმარიტ მსოფლიო მშვიდობას, უნდა დავიწყოთ ბავშვებით“ (მაჰათმა განდი).

2. თემატიკა:
(გამოცხადებული საკონკურსო თემის დასახელება)

  ბავშვის საჭიროებებზე მორგებული სოციალური პროგრამები, ბავშვთა უფლებების დაცვა და ბავშვზე მავნე ზემოქმედების პრევენცია

3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 

ბავშვის უფლებათა კოდექსის იმპლემენტაციას ახორციელებს ა(ა)იპ დემოკრატიის განვითარების სააგენტო 2022-2023 წლებში საქართველოს მთავრობისა და UNICEF-ის მხარდაჭერით. 

4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

ბოლნისის მუნიციპალიტეტი ქვემო ქართლის რეგიონის თვითმმართველ ერთეულს წარმოადგენს, რომელიც რეგიონის ცენტრალურ ნაწილშია განთავსებული. მას აღმოსავლეთით მარნეულის, დასავლეთით - დმანისის, ჩრდილოეთით - თეთრიწყაროს მუნიციპალიტეტები საზღვრავს, სამხრეთით კი სომხეთის რესპუბლიკა ესაზღვრება. 
	2014 წლის მონაცენებით, ბოლნისის მუნიციპალიტეტის მოსახლეობა შეადგენს 53 590 კაცს. მოსახლეობის სიმჭიდროვეა 98 კაცი კვ. კმ-ზე, რაც ქვეყნის საშუალო მაჩვენებელს (67 კაცი/კვ.კმ) საკმაოდ აღემატება. მუნიციპალიტეტში 49 დასახლებული პუნქტია, მათ შორის 1 ქალაქია. ქალაქის მოსახლეობა შეადგენს 12 700 ადამიანს. ბოლნისის მუნიციპალიტეტის გამოირჩევა ეთნიკური მრავალფეროვნებით. მუნიციპალიტეტში ცხოვრობს 16 565 -ქართველი, 33 964-ეთნიკურად აზრერბაიჯანელი, 2 690 - სომეხი, 135-რუსი, 28-ოსი, 1-იეზიდი, 41- უკრაინელი, 125-ბერძენი, 1-ასირიელი და 35 სხვა მოქალაქე.
	მუნიციპალიტეტის ძირითად შემოსავლებს უზრუნველყოფს სოფლის მეურნეობა, მრეწველობა (დაბა კაზრეთში არსებული მადნეულის საწარმო „RMG GOLD”, ღვინის ქარხანა), მცირე მეწარმეობა (ვაჭრობა, საყოფაცხოვრებო მომსახურება) და საჯარო სამსახურები. მუნიციპალიტეტის ბიუჯეტი ადგილობრივი შემოსავლებითა და გამოთანაბრებითი ტრანსფერით ივსება. 
	ბოლნისის მუნიციპალიტეტის მერიის ერთ-ერთ ძირითად პრიორიტეტს მოსახლეობის სოციალური საჭიროებების ხემისაწვდომი სერვისებით უზრუნველყოფა წარმოადგენს, ადგილობრივი ბიუჯეტიდან ფინანსდება და შემმუშავებულია საჭიროებაზე მორგებული არაერთი სოციალური დაცვისა და მხარდაჭერის მუნიციპალური პროგრამები, როგორიცაა: 1. ქრონიკული დაავადებებით დაავადებული ბენეფიციარების მედიკამენტებით უზრუნველყოფა; 2. შშმ პირების დახმარებები. 3. ააიპ სათნოების სახლი; 4. სოციალურად დაუცველი ერთ წლამდე ბავშვების ყოველთვიურად კვებით უზრუნველყოფა; 5. შშმ ბავშვების ლოგოპედის მომსახურების უზრუნველყოფა; 6. „სოციალური დახმარების შესახებ“ საქართველოს კანონით განსაზღვრული ბენეფიციარების მატერიალური დახმარება; 7. სოციალურად დაუცველი ოჯახების გათბობის სეზონზე მატერიალური დახმარებით უზრუნველყოფა; 8. ბინის ქირით უზრუნველყოფა; 9. სოციალურ საცხოვრისებში მცხოვრები ბენეფიციარების კომუნალური გადასახადებით უზრუნველყოფა; 10. სტუდენტთა დახმარებები; 11. სამედიცინო უზრუნველყოფა; 12. 
ომისა და სამხედრო ძალების ვეტერანთა და საქართველოს ტერიტორიული მთლიანობის, თავისუფლებისა და დამოუკიდებლობისათვის საომარი მოქმედებების დროს დაღუპულთა  და დაკარგულთა ოჯახების ერთჯერადი მატერიალური დახმარება; 13. ერთჯერადი მატერიალური დახმარებით უზრუნველყოფა; 14. გარდაცვლილთა სარიტუალო მომსახურების უზრუნველსაყოფად მატერიალური დახმარებით უზრუნველყოფა; 15. სტიქიით დაზარალებული ოჯახების დახმარება; 16. ბავშვთა მხარდაჭერის პროგრამა;  17. მარტოხელა მშობლის ყოველთვიური მატერიალური დახმარებით უზრუნველყოფა; 18. ხანდაზმულთა დღის ცენტრი; 19. შშმ პირთა დღის ცენტრი „განთიადი“.
	მუნიციპალური სერვისების გაუმჯობესების მიზნით მუნიციპალიტეტის მერია ჩართულია ევროკავშირის მიერ დაფინანსებულ არაერთ პროექტში.

5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

          ბოლნისის მუნიციპალიტეტის ეკონომიკური განვითარების გეგმის პრიორიტეტებია: სოფლის მეურნეობა, სოფლის მეურნეობის გადამამუშავებელი მრეწველობა, ასევე ქვის მოპოვება-გადამუშავების გაფართოება და ტურიზმის განვითარება.
           ბოლნისის მუნიციპალიტეტის ტერიტორიაზე, კერძოდ დაბა კაზრეთში ფუნქციონირებს სპილენძის კონცენტრატების მწარმოებელი კომპანია სს „RMG  COPPER“. კომპანიის მიერ გამოშვებული პროდუქცია მსოფლიო ბაზარზე მაღალი კონკურენტუნარიანობით გამოირჩევა, შესაბამისად სს  „RMG  COPPER“ საქართველოს ლოდერ ექსპორტიორთა შორის ადგილს ღირსეულად ინარჩუნებს.
               დაბა კაზრეთში ასევე ფუნქციონირებს შ.პ.ს. “RMG Gold”, რომელიც ერთადერთი ოქროს მწარმოებელი კომპანიაა საქართველოში. 
	 აღნიშნული კომპანიები ადგილობრივი მოსახლეობის დამსაქმებელს და ადგილობრივი ბიუჯეტის შემოსავლის უმთავრეს წყაროს წარმოადგენენ.
 ბოლნისის მუნიციპალიტეტის მერია ადგილობრივი თვითმართველობის უფლებამოსილებას ახორციელებს ადგილობრივი საბიუჯეტო შემოსავლების ხარჯზე, რაც იმას ნიშნავს, რომ არ ვიღებთ ცენტრალური ბიუჯეტიდან გათანაბრებით ტრანსფერს. გამომდინარე აღნიშნულიდან მუნიციპალიტეტის მყარი საბიუჯეტო მდგომარეობა განაპირობებს ჩვენს ეკონომიკურ დამოუკიდებლობას და სტაბილურობას, რაც გვაძლევს საშუალებას გვქონდეს საჭიროებაზე მორგებული, სოციალური პროგრამების ფართო სპექტრი. 



6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)


ბავშვობა - ადამიანის ცხოვრების ის პერიოდია - როდესაც ის ჩვილი აღარ არის, ზრდასრული კი ჯერ არ გამხდარა. ადამიანის ბავშვობის ხანგრძლივობა იმაზეა დამოკიდებული, თუ რომელ საზოგადოებაში ცხოვრობს იგი, როგორია მისი ოჯახი და სოციალური მდგომარეობა.
ოჯახი - ეს ბედნიერებაა, სიყვარული და წარმატებაა. ბავშვების დაბადება, პირველი ნაბიჯი, პირველი სიტყვა, ოცნებები, ღელვა და ზრუნვა. შრომა, ერთმანეთზე ზრუნვა. კიდევ თარიღები, საჩუქრები, საყიდლები, დანახარჯები.
ოჯახი - მნიშვნელოვანია!
მშობლის როლი - მეცნიერები ერთხმად აღნიშნავენ, რომ ადამიანის ფიზიკური, ფსიქიკური თუ სოცილური კეთილდღეობა უმთავრესად იმაზეა დამოკიდებული, რამდენად ჰარმონიულად, სრულფასოვნად მიმდინარეობდა განვითარების პროცესი ბავშობაში.
ბავშვის განვითარებზე მრავალი ფაქტორი ახდენს გავლენას: სოციუმი, ოჯახი, ეკონომიური მდგომარეობა, კვება, ვარჯიში, ძილი... ყველაფერ ამას უზრუნველყოფს მშობელი და სწორედ ამიტომ სწორ აღზრდასა და ბავშვის ღირსეულ მოქალაქედ ჩამოყალიბებაში შეუფასებელია  მშობლის როლი. უმნიშვნელოვანესია  მშობლების არამარტო ბავშვებისადმი გამოჩენილი ყურადღება  , არამედ თვით მათი ჰარმონიული დამოკიდებულება ურთიერთშორის რაც დიდწილად  ახდენს გავლენას  მომავალი ბავშვის  სწორად  ჩამოყალიბების პროცესზე.
ჩვენი ვალდებულებაა ვუზრუნველყოთ ყველა ბავშისთვის ისეთი გარემოს შექმნა, სადაც ის ღირსეულად  იგრძნობს თავს და სრულიად შეიგრძნობს  ბედნიერი ბავშვობის პერიოდს.
ბოლნისის მუნიციპალიტეტის მერია აცნობიერებს მასზე დაკისრებულ ვალდებულებას უზრუნველყოს, მის ტერიტორიაზე მყოფი, ყველა ბავში საჭიროებაზე მორგებული სოციალური პროგრამებით, დაიცვას ყველა ბავშვის უფლება და განახორციელოს პრევენცია ბავშვზე მავნე ზემოქმედების თავიდან ასაცილებლად.


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

	ა(ა)იპ დემოკრატიის განვითარების სააგენტო 2022-2023 წლებში საქართველოს მთავრობის და UNICEF-ის მხარდაჭერით ანხორციელებს პროექტს ბავშვთა უფლებათა კოდექსის იმლემენტაციის ხელშეწყობა. პროექტის მიზანია, ბავშვისა და ოჯახების მხარდაჭერის სისტემის შექმნას, სადაც მუნიციპალიტეტებში ადგილზე ხელმისაწვდომი იქნება ყველა ის სერვისი, რომელიც არსებობს, როგორც ადგილობრივი თვითმმართველობის-, ასევე, ცენტრალური ხელისუფლების ორგანოების დონეზე. ბავშვები და ოჯახები „ერთი ფანჯრის პრინციპით“ მიიღებენ ყველა არსებულ პროგრამას და მომსახურებას უწყებიდან უწყებაში მიმართვის გარეშე. აღნიშნული წარმოადგენს მოდელს, თუ როგორ მუშაობს ყველა სახელმწიფო უწყება ბავშვის უფლებების მაქსიმალური დაცვისთვის ერთობლივად, კოორდინირებულად.
ბოლნისის მუნიციპალიტეტი პროექტის საპილოტე ვერსიის განხორციელებაში ჩაერთო, როგორც ერთ-ერთი პირველი ადგილობრივი თვითმმართველობა და მიმდინარე წლის განმავლობაში ცენტრალურ სახელმწიფო ორგანოებთან ერთად მჭიდრო კოორდინაციაში არაერთი ბავშვისა და ოჯახის მხარდაჭერის წარმატებული მაგალითი აჩვენა.
პირველ ეტაპზე შევიმუშავეთ ბავშვთა დაცვის პროგრამა რომელიც ითვალისწინებს, როგორც მუნიციპალიტეტის ასევე ნებისმიერი შესაბამისი ორგანიზაციის ბავშვისა და ოჯახის სოციალური მუშაკის შეფასების დოკუმენტის ინტერდისიპლინალური განხილვის საფუძველზე შედგენილი სამოქმედო გეგმის შესაბამისად განსაზღვრული ოჯახებისათვის იმ საჭიროებების მოგვარებას, რომელიც აუცილებელია ზემოხსენებული ოჯახების სოციალურ-ეკონომიკური მდგომარეობის გასაუმჯობესებლათ.
შეიქმნა ბავშვისა და ოჯახის შეფასების დოკუმენტის განმხილველი/დახმარების გამცემი სამუშაო ჯგუფი, რომელიც განიხილავს ნებისმიერი შესაბამისი ორგანიზაციის ბავშვისა და ოჯახის სოციალური მუშაკის შეფასების დოკუმენტის ინტერდისიპლინალური განხილვის საფუძველზე შედგენილ სამოქმედო გეგმას. გასაცემი თანხის ოდენობა განისაზღვრა 2500 (ორი ათას ხუთასი) ლარის ოდენობით თითოეულ ქეისზე.
ბავშვისა და ოჯახის შეფასების დოკუმენტის განმხილველი/დახმარების გამცემი სამუშაო ჯგუფმა პროექტის ფარგლებში განიხილა 8 „ქეისი“ (სადაც 6 „ქეისში“ შედგენილი სამოქმედო გეგმა  წარმოდგენილი იყო მუნიციპალიტეტის მერიის სოციალური და ჯანდაცვის სამსახურის ბავშის დაცვისა და მხარდაჭერის განყოფილების ბავშის და ოჯახის სოციალური მუშაკის მიერ, ხოლო 1 სსიპ დანაშაული, პრევენციის, არასაპატიმრო სასჯელთა აღსრულებისა და პრობაციის ეროვნული სააგენტოს არასრულწლოვანთა რეფერირების ცენტრიდან და 1 სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოს ქვემო ქართლის რეგიონის ბოლნისის რაიონული წარმომადგენლობისაგან)  აღნიშნული ქეისების მიხედვით ვახდენთ საჭიროებების შეფასებას, ვადგენთ სამოქმედო გეგმას,კოორდინირებულად ვმუშაობთ კომპეტენტურ უწყებებთან, სიღრმისეულად ვსწავლობთ ყველა ჩვენს წინაშე მდგარ მოცემულობას, რაც გვაძლევს საშუალებას სწორად და უმოკლეს ვადაში აღმოვფხრათ „ქეისებში“ მითითებული საჭიროებები.
პროექტის განხორციელებაში ჩართულია პარლამენტი, მთავრობის ადმინისტრაცია, ყველა შესაბამისი ცენტრალური სახელმწიფო და მუნიციპალური ერთეული.


8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

      ბავშვის დაცვისა და მხარდაჭერის განყოფილება ბავშვის უფლებების დაცვისა და მხარდაჭერისთვის აწარმოებს პრევენციულ ბიო-ფსიქო-სოციალურ მუშაობას ოჯახში მუნიციპალური პროგრამებისა და დელეგირებული უფლებამოსილებების ფარგლებში. კოორდინირებულად მუშაობს ბავშვზე მომუშავე სახელმწიფო დაწესებულებებთან, სამთავრობო და არასამთავრობო იურიდიულ პირებთან, საერთაშორისო ორგანიზაციებთან.
	


9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

 	მიღებული გამოცდილება გვიჩვენებს, რომ ბავშვების წინაშე არსებული გამოწვევების დასაძლევად საჭიროა შესაბამისი პროგრამების სწორად დაგეგმვა და განხორციელება, რისთვისაც აუცილებელია მუნიციპალიტეტში მცხოვრები ბავშვების აღრიცხვა, ინდივიდუალური საჭიროებებისა და მათზე გარემო ფაქტორების ზემოქმედების შესწავლა-გაანალიზება, ასევე პროგრამების მიმდინარეობის პროცესში არსებული ხარვეზების დროული აღმოფხვრა. მნიშვნელოვან ფაქტორს წარმოადგენს სხვადასხვა სახელმწიფო სტრუქტურებთან, ადგილობრივ არასამთავრობო და საერთაშორისო ორგანიზაციებთან მჭიდრო კომუნიკაცია.
ჩვენს მიერ მიღწეული შედეგების გათვალისწინებით მოქმედი მუნიციპალური პროგრამები ხორციელდება წარმატებით, რა თქმა უნდა, მიღწეულ შედეგებზე შეჩერებას არ ვაპირებთ, რისთვისაც მუდმივ რეჟიმში მიმდინარეობს არსებული პროგრამების დახვეწა და განახლება. 


10. საკრებულოს როლი:

როგორც მოგეხსენებათ, საკრებულოს საქმიანობის ძირითადი განმსაზღვრელი ფაქტორია სამართლებრივი ხასიათის სრულყოფა. რაც თავის მხრივ განსაზღვრავს საკრებულოს მიზნობრივი ორიენტირის და მის უფლებამოსილებას მიკუთვნებული საკითხების ობიექტურად და ოპტიმალურად გადაწყვეტის საფუძველს. ეს პრინციპები აერთიანებს ერთის მხრივ ადგილობრივ თვითმართველობის განხორციელების, ხოლო, მეორე მხრივ კოლეგიალური ადმინსტრაციული ორგანოს საქმიანობის პრინციპებს. საკუთარი უფლებამოსილების განხორციელებისას ადგილობრივი მოსახლეობის ინტერესების შესაბამისად. ამდენად, ამ პრინციპის რეალიზება გულისხმობს იმ მექანიზმების არსებობას, რომლებმაც უნდა დაიცვას მის მიერ მიღებული გადაწყვეტილებების საფუძველზე ჩვენი მოქალაქეები. ადგილობრივი ხელისუფლების ერთიანობის პრინციპი უზრუნველყოფს თითოეული მოქალაქის საჭიროებაზე მორგებულ გადაწყვეტილებების მიღებასა და განხორციელებას.  ეს პრინციპი გულისხმობს თვითმმართველობის წარმომადგენლობით და აღმასრულებელ ორგანოთა ერთიან ორგანიზმად არსებობას, რაც  თავის მხრივ  ქმნის ნიადაგს საქმიანობის წარმატებულად განხორციელებისათვის. რა თქმა უნდა ერთიან ორგანიზმად არსებობა არ გამორიცხავს კრიტიკას  განხილვას და შენიშვნებს, რაც კოლეგიალურად შესაბამის სტრუქტურული ერთეულების მიერ განიხილება  და გადაწყვეტილება მიიღება მხოლოდ  საკითხის ბოლომდე დახვეწისა და კონკრეტულ საჭიროებაზე მორგების შემდეგ.
ბოლნისის მუნიციპალიტეტი აქტიურად  იხილავდა საკრებულოს შესაბამის ფრაქციებსა და კომისიებში  საუკეთესო პრაქტიკის კონკურშში მონაწილეობისათვის საკითხების შერჩევის საქმეს  და მათი დამოკიდებულება   და შეფასება  იყო  კოლეგიალური , რადგანაც ვაცნობიერებთ პასუხისმგებლობას  და  ერთობლივად ვზრუნავთ  ამ ( და სხვა უამრავი) საჭიროებების  სწრაფ  და სწორ გადაწყვეტილებების მიღებაზე  .


11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
	პროექტის განხორციელების პროცესში გამოიკვეთა პროგრამის არსებობის საჭიროება, რომელიც პოზიტიური მშობლობის უნარების გაძლიერებაში გაუწევს მშობლებსა და ბავშვის სხვა წარმომადგენლებს დახმარებას. აღზრდის სუსტი უნარები იწვევს ბავშვის უფლებების დარღვევას: სიტყვიერი ან ფიზიკური ძალადობა, უგულვებელყოფა, არაჰიგიენური პირობები, უკიდურესი სიღარიბე, განათლების ნაკლებობა, ჯანდაცვის საკითხები და სხვა. მუნიციპალიტეტის სამოქმედო ტერიტორიაზე სოციალური მუშაკებისა და ფსიქოლოგების მცირე რესურსის გათვალისწინებით, აუცილებელია პრევენციისა და  ბავშვებისთვის უკვე დამდგარი ზიანის მინიმიზაციის შესაძლებლობის გაძლიერება გარე რესურსებით.
გერმანიის ფედერაციული რესპუბლიკის საგარეო საქმეთა სამინისტროს მხარდაჭერის ფარგლებში 2024 წელს ბოლნისის მუნიციპალიტეტი როგორც ბავშვის უფლებების დაცვის კუთხით ერთ-ერთი ყველაზე წარმატებული ადგილობრივი თვითმმართველობა საპილოტედ შექმნის პოზიტიური მშობლობის პროგრამას გერმანული გამოცდილების საფუძველზე, რომლის მიზანი ბავშვთა უფლებების დაცვა და ოჯახის გაძლიერებაა მშობლებისა და ბავშვის სხვა წარმომადგენლების პოზიტიური მშობლობის უნარების გაძლიერების გზით. 
ბოლნისის მუნიციპალიტეტის მერიისთვის მუდამ პრიორიტეტული იქნება  ბავშვის და მისი ოჯახის სრულფასოვანი და ღირსეული ცხოვრების უზრუნველყოფის ხელშეწყობა მათი უფლებების დაცვა და ფსიქო-სოციალური მხარდაჭერა. მიმდინარეობს ასევე მუშაობა ახალ პროგრამებზე, რომლებიც ასახული იქნება მომდენო  წლის ადგილობრივ ბიუჯეტში.


12. საკონტაქტო ინფორმაცია: 

· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 

ბოლნისის მუნიციპალიტეტის მერიის ბავშვის დაცვისა და მხარდაჭერის განყოფილების უფროსი ლელა კვირკაშვილი (Tel: 599859845; Email: lela.kvirikashvili@gmail.com)
· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.

ბოლნისის მუნიციპალიტეტის მერიის სოციალური და ჯანდაცვის სამსახურის ბავშვის დაცვისა და მხარდაჭერის განყოფილების სოციალური მუშაკი სალომე წიქორიძე (Tel: 596117780; Email: salome.tsiqoridze@gmail.com)

13. თანდართული დოკუმენტების/მასალების სია 
გთხოვთ განაცხადს თან დაურთოთ:

1. ბოლნისის მუნიციპალიტეტის სოციალური დახმარების მიღებისა და გაცემის წესი;
2. ბავშვისა და ოჯახის შეფასების დოკუმენტის განმხილველი/დახმარების გამცემი სამუშაო ჯგუფის შექმნის შესახებ ბრძანება;
3. [bookmark: _GoBack]წერილი პოზიტიური მშობლობის პროგრამაში ბოლნისის მუნიციპალიტეტის ჩართულობის შესახებ;
4. მუნიციპალიტეტის პასუხი;
5. მუშაობის პროცესის ამსახველი ფოტომასალა;


განაცხადის მიღების ვადაა 2023 წლის 10 ოქტომბერი- 17 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge
